
M136: Arnsteiner Marienlied

—[...] alle dise werlt .

van der sunnen ez geit

ine sér und ane arbeit .

daz kint daz himel und erden solte ervréuwen .
daz ze stoerenne quam unsen riuwen .

ane aller slahte sér iz van dir quam .

als iz gotes kinde aleineme gezam .

van der sunnen geit daz tagelieht .

si ne wirdet umbe daz diu tunkelere niet .
noch bewollen wart din magetlicher lip .
alein gebare di daz kint heiligez wip .

sint da daz kint gebzre .

bitalle d& ware

ltter unde reine .

van mannes gemeine

swenen s6 daz dunket unmiigelich

der merke daz glas daz dir is gelich

daz sunnenlieht schinet durch mittene daz glas .
iz is alanc unde l{ter sint als iz ér des was .
durch daz alange glas geit iz in daz his .

daz vinesternisse vertribet iz dir (z .

d bis daz alange glas da dir durch quam .
daz lieht daz vinsternisse der werlte benam .
van dir schein daz gotes lieht in alle die lant .
d6 van dir geboren wart unse heilant .

daz beliuhte dich und alle kristenheit .

diu in den ungelouben verre was verleit .

iz vant dich . iz liez dich . bitalle liter

alse diu sunne teit daz glasevenster .

juden die iuch willet ze gote kéren .

merket daz glas daz mac iuch léren .

in der buoche lesen wir .

daz Isaias vane dir .

alsus habet gesprochen .

die wort die sint belochen .

iz van Jesse sal wahsen ein ruote .

Gife der ruoten sal wahsen ein bluome .

an der bluomen sal geruowen der heilige geist .

her sal sie gesterken mit allen sinen kreften .
van ime sal sie diu gotes kraft entvihen .
da mite sal sie den viant erslan .

meinet diu ruote dich heilic magedin .
bediutet diu bluome din trit kindelin .
ouch saget uns alsus .

diu buoch diu dar heizet Exodus .

daz Moises ein heilic man .

sach einen busch dé dar bran .

den busch diu vlamme bevienc .

iedoch her niet ne zergienc .

her bran unde loubete .

daz viur ime niene schadete .

schein van deme busche daz viur .

daz meinete daz vane dir .

got hier in erden .

erbarwet solte werden .

gruonete daz loup in deme viure .

bluote dir din magetuom in der gebiirte .
der busch behielt diu sine schoenicheit .
s6 tete din heilic lip diu sine reinicheit .
dines magetuomes bluome gruonet ienoch .
di heizes inde bis muoter iedoch .

daz is daz wunder daz niene geschach .
daz nie ore ne gehorte . noch ouge ne gesach .
ouch bezeichenete dich

wilent dé mandelen zwic .

dé vore gote bluote .

daz was Aarones ruote .

dé sament mit den bluomen

erougenete die mandelen .

diu pforze beslozzen

gote aleineme offene .

diu Ezechieli erschein .

si was ouch diner zeichene ein .

man liset ouch ander .

vile manic wunder .

d4 mite din geburt

wilent . vore gekiindet wart .

hette ich tlisent munde .

gesagen ich niene kunde .

envollen des wunderes .

daz van dir geschriben is .

iz ne miigen alle zungen

gesagen . noch gesingen .

vrouwe diner éren .

noch dines lobes envollen .

der himelischer hov .

singet aller dinen lop .

lobet dich Cherubin .

éret dich Séraphin .

allez daz here

der heiliger engele

die in gotes antouge

stént von aneginne
prophéten und apostelen .
und alle gotes heiligen .

die vréuwent sich iemer din .
kiininclichez magedin .
wole miiezen sie dich éren .
di bis muoter ires héren .
dé dar himel und erden .
van érest hiez werden .

dé mit eineme worte
geschuof diu werlt alle

dem alle dinc sint undertin
dem niet ne mac widerstan .
dem alle kraft gewichet

dem niet ne gelichet .

den dar éret und viirhtet .
alle diuse werlt .

daz is mir lanc ze sagenne .
wie hér da sis ze himele .

iz ne is ouch niemanne kunt .
ane den sxligen die dé sint .
des eines bin ich van dir gewis .
daz vrouwe sus geéret bis .
durch die dine groze giiete .
durch diu dine 6tmiiete .
durch diu dine stibericheit .
durch diu dine groze milticheit .
van diu ane ruofen ich dich .
vrouwe ni gehoere mich .
allerheiligeste wip .

vernim mich stintigez wip .
allez daz min herze .

daz vléhet dir mit vlize .

daz d@ mir willes genaden .
ze dineme sune helfen .

daz er durch sine giiete .
miner missetate .

vergezze betalle

unde mir geniden wille .
leider mine ledigheit

diu hat mich dicke verleit .
daz ich van minen schulden

verworhte sine hulde .
vrouwe daz is mir angestlich
her umbe s6 viirhten ich .
daz er sine geniden

van mir sule kéren .

van diu vlien ich ze dir .

nl miieze daz stin ane dir .
wie dii mir maget milte .
gehelfes siner hulde .

hilf mir wiares riuwen .

daz ich mine siinden .

miieze geweinen .

mit inniclichen tranen .

hilf mir mit vlize .

daz ich diu hellewize

niemer en erlide .

daz ich ouch vermide

hine vort alle dinc

die wider gotes hulden sint .
unde ruoche mich gesterken .
in allen guoten werken .

daz ich begé minen lip .

alse die heilige wip .

die uns aller tugende .
gegeben habent bilede .

unser muoter Sara diu 6tmiietige .
Anna diu gedultige .

Hester diu milte .

Judit diu witzige .

und andere die vrouwen .

die in gotes vorhten .

hier sich s6 betrageten .

daz sie gote wole behageten .
ouch nih diner giiete .

nah diner 6tmiiete .

muoz ich geschepfen minen lip .
des hilf mir heiligez wip .

an dine hant ich begiben .
mich und allez daz min leben .
dir bevilhen ich alle mine not .
daz dt mir willes sin gereit
in swelichen minen noeten .
ich dich iemer ane geruofen .
vrouwe diner hende

bevolhen si min ende .

und ruoche min gewisen .
und mich erloesen

Gz van der grozer not

0,183 swanne s6 der leide tot .
0,184 ane mir sal gescheiden .
0,185  den lip van der sélen .
0,186 in der grozer engeste

0,187 kum d{ mir ze troste .
0,188 unde hilf daz min séle
0,189  werde ze teile .

0,190 den lieben gotes engelen .
0,191 niet den leiden tiuvelen .
0,192 daz sie mich dare brengen .
0,193  da ich miieze vinden

0,194 diu éweliche vrouwede
0,195 die da habent ze himele .
0,196 die vile sxlige gotes kint .
0,197 die dar zuo erwelet sint .
0,198 daz ich miieze schouwen .
0,199 den unsen lieben hérren .
0,200 den unsen schepfare .
0,201  den unsen heilzre .

0,202  der uns geschuof van niwete .
0,203  der uns ouch gekoufte .
0,204 mit sines sunes bluote
0,205 van deme éwigeme tode .
0,206 wer sal mir des gehelfen .
0,207 wer sal mich s6 geliuteren .
0,208 daz ich des wirdic miieze sin .
0,209 daz salt dG Jésus hérre min .
0,210  gip mir hérre dinen geist .
0,211  wan d{ selbe wole weist
0,212  alle mine krancheit .

0,213  und alle min unwizzicheit .
0,214  daz ich miieze schouwen
0,215 mit den minen ougen .
0,216  din unverloschen lieht
0,217 daz ne were di mir niet .
0,218  daz is der éwige lip .

0,219  daz is daz ich armez wip .
0,220 mit diner helfen suochen
0,221  daz 1A mich hérre vinden .
0,222 des si min bote ze dir .
0,223 dines selbes muoter .

0,224 6 wie szlic bin ich danne .
0,225 ob sie mich willet vore stin .
0,226 Maria gotes triutinne .
0,227 Maria trost der armen .
0,228 Maria stella maris .

0,229  zuovluht des stintzres .
0,230  pforze des himeles .

brunne des paradises .
dannen uns diu genide Gz gevloz
diu uns ellenden entsloz .

daz unse rehte vaterlant .

nd gip uns vrouwe dine hant .
wise uns Gz gehelfen

van dere grozer tiufenen .

daz is des tiuveles gewalt .
dar uns in hét gevalt .

Eva unse muoter

ni vlien wir alle zuo dir .

wir weinen unde siuften .

ze dinen lieben vuozen .

14 d dich erbarmen .

die not die wir armen .

in dirre tale helden

manige wis verdulten .

stella maris bis d@ genant .
nah deme sterren der an daz lant .
daz miiede schif geleitet

dar iz ze rasten beitet .

geleite uns an Jésum .

dinen vile . guoten sun .

der sal uns alle genide tuon .
in ime solen wir geruowen .
der sal uns erledigen

van allen unsen noeten .

Gz allen tiefen siinden .

daz sint des meres iinden .

da wir leider inne sin .

n hilf uns heilic magedin .
hilf dinen armen liuten .

die dich van allen landen
witene ane ruofent

unde des an dir gesuochent .
kére daz din ouge

ze dinen diernen . vrouwe
gehiweten unde megeden .
und allen guoten witewen

die sich ze dir kérent .

die dinen namen érent .

die dir mit vorhten dienent
die dich mit herzen minnent .
nl miieze dine milticheit
bedenken unse broedicheit .
al unse no6t diu is dir kunt

d4 mite wir armen . manige stunt
alle begriffen sin .

nd hilf uns heilic magedin .

ich bevilhen dinen hulden

die mine sunder holden

die mir sint alse liep .

alse min selbes lip

daz dli unsen hérren .

gewerdes des gewillen .

daz er sie behiiete naht unde tac

van aller slahten iibele daz in gewerren mac .
daz er in geben wille

die sine lieben hulde .

unde ze lezzest uns gesamene

in deme éwigeme lebene .

Maria milte kiininginne .

nd miiezes di gelobet sin .

der diner dtmiiete .

und aller diner giiete .

dir umbe dich Krist genam .

ze muoter als iz wole gezam .

daz den allerbezzisten man .

der ie in diuse werlt quam .

daz bezziste wip gebzxre

diu in wibes kiinne wzre .

nl miiezest da gelobet sin

Maria unse vogetin .

trost der kristenheite .

schilt der unser broedicheite .

Maria gratia plend .

d bis vol aller gendden .

des heiligen geistes erkorenez vaz .
daz er ze disen éren sunderliche erlas .
(z van allen wiben .

die dar ie geboren wurden .

milte Maria .

genxdige Maria . siieze Maria

dinen lop miiezen singen .

aller slahte zungen .

und alle diu gescheffede .

diu dar is in erden ob in himele .

din lop der is alse siieze .

der gevréuwet al min herze

hé getroestet mich hé gesterket mich .
din lop der is éwiclich .

—[...] gelich dem brunnen der iemer vliuzet
gelich deme kriite daz iemer gruonet .
benedictus fructus ventris tui .
gelobet unse hérre si .

